AS PORTAS DO PASADO

Como dixera a vella na gravación, o pasado, o meu pasado, o de todos, era a verdade, así era e así sería sempre. Ao recordar aquelas tristes palabras, arrepióuseme a pel e coma un acto reflexo, virei a vista e, tremendo do medo, comprobei que ninguén me seguira ata aquel inhóspito lugar. Con afouteza no meu peito, alcei a miña man e collín o pomo daquela vella porta de madeira con forza. Xirei o pomo o suficiente como para que a porta comezase a moverse cara dentro da casa. O agudo renxer da porta foi restando segundos da miña vida lentamente mentres eu non sacaba as forzas necesarias coma para dar o primeiro paso deica o interior, un interior que semellaba xusto coma o describiran as gravacións da vella só co pequeno detalle de que estas databan de máis de corenta anos. Atopábame ás portas do pasado, do meu pasado... 

